
1969ը Թումանեանի եւ Կոմիտասի տարի

հռչակուած էր Հայաստանի եւ Հայկ.

Սփիւռքի համար: Եւ այդպէս ալ եղաւ.

տեղի ունեցան շքեղ տօնախմբութիւններ

Մայր Հայրենիքի եւ Հայկ. Սփիւռքի

զանազան գաղթավայրերու մէջ, գրեթէ
ամէն տեղ ուր ափ մը Հայեր յաջողեցան

ազգային շունչով զիրար ջերմացնել:

Թումանեան եւ Կոմիտաս յոբելինական

տարին լիապէս լեցուցին: Տօնական ցոյ-
ցերէն զատ մամուլը Հայաստանի մէջ եւ

Սփիւռք տարի մը ամբողջ զբաղեցաւ ա-

նոնց կատարած դերին քննութեամբ, բա-
նաստեղծութեան եւ երգին ճամբով, կա-

տարուեցան վերլուծական աշխատանքներն

անոնց գործերուն, ինչպէս նաեւ յուշա-

գրական եւ կենսագրական ուսումնասի-

րութիւններ: Զոյգ փառատօները յանուն

ժողովուրդին կատարուած պետական

կազմակերպութեամբ եւ հայ հողին վը-

րայ, ժողովուրդին մեծածաւալ մասնակ-

ցութեամբ, նպատակ ունէին փառաբա--

նումը ժողովուրդի ծոցէն ելած այդ երկու

<<ժողովուրդի զաւակ>ննրրուն, որոնք ի-

րենց կատարած դերին հանգիտութեամբ

ալ իրարու հետ եղբայրացած են ինչպէս

եղբայրօրէն ալ փառաբանուեցան Հայրե-

նիքին մէջ, տաք ու խանդավառ պաշտաւ

մունքի մը ջերմութեամբ

18. ԲԱԶՄԱՎԷՊ

Թումանեան Դսեղէն կու գար, Լօռիի
լեռներու ծոցէն, բնիկ հայրենական գիւ-
ղի զաւակ. Կոմիտաս-- Սողոմոն Կուտի=
նացին՝ Անատոլիոյ թրքական գիւղէ մը,
բայց հոգւով վերածնած Էջմիածնի Գէ-
որգեան ճեմարանին մէջ, գերազանցապէս
հայ եւ նուիրուած հայ արուեստին: Եր-
կուքին գործին մէջ ալ ժողովուրդ մը
կայ, եւ անոնք՝ արուեստագէտները,
նոր կը ծառայեն եւ զայն կը վերարտա-
դրեն անոր ապրումներուն եւ զգացումնե-
րուն մէջ: Մեր ժողովուրդը հիմը կը կազ-
մէ ազգային գեղարուեստի մը որ երգ է
եւ բանաստեղծութիւն: Թէ՛ Կոմիտաս եւ,

թէ՛ Թումանեան այդ ժողովուրդէն առած
են իրենց ներշնչումը, զայն վերածնած
են կրկին եւ զայն արուեստի ճամբով մե-
զի հաղորդած: Այս ծառայութեան մէջ
է այդ երկու արուեստազէտներու հու
գեղբայրութիւնը: Թումանեան եւ Կոմի-

տաս, բոլորովին տարբեր իրենց ժամա--

նակակիցներէն, աննման կերպով մերձե--
ցած են հայ երգին եւ հայ բանաստեղծու=
թեան, որովհետեւ երկուքն ալ նոյն ան-
բացատրելի ջերմութեամբ եւ նոյն ոգեւ
ւորութեամբ նուիրուած են անոր: Այս
գեղեցիկ զուգորդութիւնը, երկու մեծ
տաղանդներով յայտնուած՝ հայ երգի եւ
հայ բանաստեղծութեան մէջ, այսօր ար-

274 ՃԻԷ. ՏԱՐԻ,

դարեւ հիացումի առարկայ է. որովհետեւ
անոնք գիտցած են գտնել ակը գեղեցկու-

թեան, վճիտ աղբիւրը հայ քնարականու-
թեան՝ ղոր մէկը ձայնով, միւսը խօսքով
ուզած է արտայայտել: Խորապէս քննե-
լով հարցը՝ ի վերջոյ այս երկուքը կար-
ծէք թէ կը նոյնանան. Կոմիտասի հայ
ժողովրդական երգը՝ իր վերջին վերլու-
ծումին մէջ՝ բանաստեղծութիւն մըն է
ինքնին, զոր ան կը զգայ, ինչպէս բանա
ստեղծ մը կը զգայ, _տալով յաջողու-

թեամբ այդ զգացողութեան բոլոր նրբեւ
րանգները: Կոմիտասին մեներգները կամ
խմբերգները հոգեկան ապրումներ են
հայ մշակին, հայ գեղջկուհիին եւ առհաւ
սարակ հայ ժողովուրդին, արտայայ-
տուած յաճախ այնպիսի յուզական թըր-
թռացումներով եւ ջերմութեամբ, որ
պարզին ու քնքուշին հետ կը յայտնուի
յանկարծ խոր եւ գունեղ երաժշտակաւ
նութեամբ, ստեղծուած այն հում նիւ-
թէն որ ժողովուրդէն կու գայ, քաղուած
անոր շրթունքներէն: Ահա մեծութիւն մը
եւ անձնականութիւն մը, յայտնուած
մասնաւորապէս բազմաձայնի նորութեան
եւ ճոխ զանազանութեան մէջ, որ իր
գիւտն է եւ իր ստեղծագործութիւնը: Երբ
Տըպիւսի մը, ներկայ ըլլալով Կոմիտասի
տուած համերգներուն՝ յայտարարած է
զայն <<Հայ Վարպետի մը կողմէ կատար-
ուած մեծ յայտնագործութիւն>>, եւ ուրիշ
առթիւ մը՝ <<Կը խոնարհիմ ձեր երաժշտաւ
կան հանճարին առջեւ>>, եւ կամ նոյն ժա-
մանակ երբ ուրիշներ <<Երաժշտական աշ-

խարհի ամէնէն ուշագրաւ երեւոյթ>> հըռ-
չակած են իր ելոյթը՝ կը կարծենք թէ այդ
ամէնը փաստեր են անոր տաղանդին ինք-
նատպութեան եւ անոր եղանակաւորումի
ճոխութեան: Այսպէս կ՝արտայայտուէր,
ուրեմն, Փարիզ երբ ան, Պերլինէն
դարձին, առաջին անգամ ցոյց կու տար

աշխարհի՝ մեր երգային ժառանգութիւ-
նը: Այս փառաւոր սկզբնաւորութեան յա-
ջորդեց շուտով քսան տարուան ֆիզիքա-
կան աններդաշնակութիւն մը, երբ Հայ
Վարպետը խելագարօրէն անցուց այդ
տարիները ամուլ պարապութեան մէջ:

ԿԵՆ

Թումանեանի 100ամեակի տօնակատա-

րութեան Համամիութենական Կոմիտէի

Նախագահ եղած է Ալեքսէյ Սուրկով, որ
բանաստեղծ մըն է եւ Քարտուղար ՍՍՀԵ
Գրողներու Միութեան: Յոբելեանին առ-
թիւ ուղղած կոչին մէջ կը յայտարարէ

հանդիսաւոր կերպով.. <<Հայ ժողովուր-

դի մեծ զաւակը, իմ կարծիքով, իր հաւ

րազատ գրականութեան մէջ խաղացած է
այն դերը, ինչ որ ռուս գրականութեան

մէջ Կորքի: Ինչպէս Կորքի, նոյնպէս Թու-
մանեան՝ իր ստեղծագործութեամբ ու
գործունէութեամբ հայ բազմադարեան

գրականութեան աւանդոյթները միացուց
Սովետ. երիտասարդ գրականութեան>>

(<<Հայրենիքի ձայն>>, 24 Սեպտ. 1969):
Համեմատութեան եզրը՝ որ Մաքսիմ Կոր-

Իր.......ին է, կը տարբերի անտարակոյս մեր

ԳՐԱԴԱՐԱՆ
Бнблиотека

a

Թ. 11-12 1969

բազմակողմանի գործը չդտաւ շատ մը
մասերու մէջ իր լրումը: Բայց ինչ ալ ըլ-
լան անոնք, կիսատ, կամ լոկ գաղափար
մը քանի մը տողով, միշտ թանկագին նըշ-
խարներն են անզուդական տաղանդին:
Յոբելինական տարւոյն գեղեցիկ պտուղը
եղած է <<Հայաստանի Գիտութիւնների Ա-
կադեմիայի արուեստի հիմնարկութեան>>
ձեռնարկը, 12 հատորներու մէջ ամփոփե-

լու Կոմիտասի երկերը: Այս հրատարա-
կութիւնը պիտի պարունակէ վերատպու-
մը նախապէս տպուած ստեղծագործու-
թիւններուն՝ հանելով իրենց բնագիրնե-
րէն, յետոյ երաժշտական կամ ազգագրա-
կան բնոյթ կրող գործերը, գիտական -
խաղագրական աշխատանքները, նամակ-
ներն ու բանաստեղծութիւնները, վերջա-
պէս այն ամէն ինչ՝ որ հասած է իրմէ:
Սփիւռքի հայրենասէր անձնաւորութիւն-
ներ առաքած են Կոմիտասեան Դիւանի
Յանձնախումբին՝ իրենց տրամադրու-
թեան տակ եղած <<թղթերը>>, ինչպէս ժա-
մանակին կը կոչուէին Կոմիտասեան ձե-
ռագիրները: 100ամեայ յոբելեանին ամէ-

նէն գեղեցիկ եւ ամէնէն մխիթարական
պտուղն է ասիկա:

է բանաստեղծութիւններու, պատմուածք-

ներու եւ տրամներու: Անոր գրական համ-

բաւը կապուած է ընկերային յեղափոխու-

թեան գաղափարային շարժումին հետ,

տարածուած երկրէն դուրս՝ Եւրոպա եւ

Ամերիկա: Այս գծով ուժեղ էր իր ժողու

վըրդականութիւնը: 1900ական թուական-

ներուն արդէն յարած էր Մարքսի դրու-
թեան: Իր <<Քաղքենիներ>>, <<Յատակ>> եւ

<<Թշնամիները>> թատերական գործերը

բազմաթիւ բեմերու վրայ հանուած էին եւ

բազմահազար օրինակներով կը սպառէին:

<<Մայրը>> վէպը զանգուածներ ոտքի հանած

է: Թումանեան քաղաքական և ընկերային

յայտնի վարդապետութիւն մը որդեգրած

չէր. համաձայն ենք Պ. Մակինցեանի տե=

սակէտին՝ տեսնելու անոր մէջ անիշխաւ

նական մը, այսինքն չէզոք մը. աւելի

i <<նրա համակրանքը ոչ ցարի կողմն

էպարզ
ոչ ընկերի: Իր քաղաքական այդ դա-

ւանանքը նա երբեք չի արտայայտել որ-
պէս քաղաքացի>> (<<Ընտիր գրուածներ>>,

խմբագրութեամբ Պ. Մակինցեանի, Երեւ

ւան 1929, էջ 15). Հայ բանաստեղծը խա-

ղաղութեան եւ հաշտութեան մարդն էր.

ան յայտնուեցաւ միշտ ի սէր իր ժողու

վուրդին, կատարելով միջամտութիւններ

ընդմէջ Թաթարին եւ Հայուն, ընդմէջ

Հայուն եւ Վրացիին: Գիտենք իր նամակ-

ներէն, ինչպէս կը մէջբերէ Պ. Մակին--

ցեան ալ, որ 1905-1906 ան միջամտեց

Հայ-Թաթար ընդհարումներուն՝ խափաւ

նելու համար աւելորդ արիւնահեղութիւն-

ներ. <<Այսօր, կ՝ըսէ ան, ես այնքան գոհ

չեմ որ գրականութեան մէջ մի ո՛րեւէ

բան եմ արել, որքան գոհ եմ որ ակներեւ

կարողացայ իրար դէմ կանգնած ժողու

վուրդների սրերը պատեան դնել տալ>>

(Անդ, էջ 9): Նոյն հաշտարար ոգին էր
որ միութեան կապ դարձաւ, միջազգային

պատերազմի աւարտին հայ հողին ճա-

կատագիրը փոխող յեղափոխական կռիւ-

ներու եւ վարչութիւններու փոխանակու-

մի օրերուն, տարուած միշտ հայ ժողո-

վուրդի փրկութեան եւ վերածնունդի
տեսլականով: ՀՕԿ-ի Նախագահ՝ բերաւ

իր անվերապահ եւ անձնանուէր գործը՝
կանգնելու համար գետին ինկած եւ ա=
մէն բանի կարօտ հայրենիք մը: 1923ի
Մարտ 23ին այդ յոյսով կնքեց իր մահ-
կանացուն Մոսկուայի մէջ: Ընդունայն
եղած էին բոլոր ճիգերը, 1921ին ունե-
ցած դեղնախտին բուժումէն ետք, ահաւ

ւոր քաղցկեղին առաջքը առնելու, որ
1922ի ընթացքին յայտնուած էր իր մէջ:
Երեւանի Նոր Կառավարութեան որոշու=
մով՝ ան մեկնած էր Պերլին՝ խնամուելու
մասնագէտներու ձեռքին տակ, բայց աւ
մէն դիմում, ամէն մարդկային միջոց
վերստին կեանք տալու տառապող բանա-
ստեղծին՝ եղած էին անօգուտ փորձեր:

Սերգէյ Գորոդեցկի, բանաստեղծ եւ
բարեկամ հայ մեծ բանաստեղծին, կը
գրէր անոր մահուան վաղորդայնին. <<Բաւ

նաստեղծը մեկնեց անմահութիւն: Նրա
անունը լայնօրէն յայտնի է ոչ միայն Սու
վետական եւ ժողովրդա-դեմոկրատական
երկիրներում, այլ եւ այդ սահմաններից

շատ հեռու: Նրա բանաստեղծութիւնները
կարդում են սլաւոնական, եւրոպական եւ
ասիական լեզուներով: Նրա երգերը եր-
գում են շատ ժողովուրդներ: Նրա պօէմ-
ները օպերաների նիւթ են ծառայել:. Ժու
ղովուրդների եղբայրութեան, բարեկաւ
մութեան նրա քարոզը օգնում է իրենց
մշակոյթի եւ ազատագրութեան համար
մարտնչող ժողովուրդներին: Հայ մեծ
բանաստեղծը մեկնեց անմահութիւն: Եւ
ովքեր նրա առանձնապէս ճանաչելու բեր-
կրանքն են ունեցել, նրա մաքուր, լուսաւ
-որ հոգին, նրա հմայիչ կերպարը, նրա
ձայնի հնչումը, նրա ժպիտի շոյանքը
սրբօրէն կը պահեն՝ քանի դեռ ապրում
են այս աշխարհում>> (<<Թումանեանը ժա-
մանակակիցների յուշերում>>, Երեւան
1969, էջ 896):

Կովկասեան ժողովուրդներու բարեւ
կամութեան՝ իրարու և ռուս ժողովուրդի
հետ, եղբայրութեան երգիչի եւ քարոզի-
չի այս տիտղոսը, <<ամենայն Հայոց բա-
նաստեղծ>>ի տիտղոսին հետ փառապսակը
կազմեցին բարեհամբոյր եւ ազնուական
նկարագրի տէր Թումանեանին: Ժողու

վուրդներու եղբայրութեան համակրա-
կան ոգին է որ իր անունին շուրջ խմբեց,
իր յոբելեանին առթիւ, բազմաթիւ ազգեր
ոչ միայն Կովկասի, Ռուսաստանի, այլ
նաեւ Ասիոյ եւ Եւրոպայի զանազան կե-
դրոններէ, իրենց գրական դէմքերուն եւ
մամուլին ներկայացուցիչներով: Անոր
գործերը արդէն թարգմանուած էին այլ-
եւայլ լեզուներով, բայց յոբելեանը առիթ
տուաւ կրկնապատկելու ճիգերը այս ուղ-
ղութեամբ, աւելի եւս հանրածանօթ
դարձնելու զինքը:

Ինչպէս որ Մ. Կորքի նախասովետական
եւ սովետական գրականութիւններու մի-
ջեւ անցքի գրագէտն է կամ անոնց մի-
ութեան զօդը, այնպէս ալ ներկայաց-
ուած է Թումանեան՝ Ալեքսէյ Սուրկովի

կոչին մէջ: Թումանեան արդարեւ 1892ին
արդէն սիրելի բանաստեղծն էր հայ ժու
ղովուրդին՝ ըստ վկայութեան Աւ. Իսա-
հակեանի (<<Թումանեանը ժամանակակից-

ների յուշերում>>, Երեւան 1969, էջ 7):
Յիշեալ կոչին մէջ խօսուած է նաեւ Դե-
րենիկ Դեմիրճեանի եւ Աւ... Իսահակեանի

մասին, որպէս անոր գրչի ընկերներ, ու
րոնց հետ ան իբր թէ բացած է ժամանա-

կակից գրականութեան առաջին ուղինե-

րը: Յիշատակուած են հոն Դեմիրճեան եւ
Իսահակեան, որովհետեւ անոնց կեանքն
ու գործունէութիւնը երկարաձգուած է
Սովետ. Հայաստանի մէջ. բայց այն
գրագէտները, որոնց հետ Թումանեան
1890-1900 եւ մինչեւ 1905 աշխատակցած

է բարձրացնելու որակը հայ ժողովրդաւ
կան գրականութեան, եղան արձակի մէջ՝
Աւետիս Ահարոնեան, Շիրվանզադէ եւ
Վ. Փափազեան. իսկ բանաստեղծութեան

մէջ չկար կարկառուն դէմք մը որ իշխէր,
Ծատուրեան, Մանուէլեան, Դեմիրճեան

չկրցան ուժեղ անձնականութիւններ ըլլալ
եւ մնացին աննշան անուններ: Ծատուր-
եան իր մէկ քանի քնարերգականներով

թերեւս զգայուն էջեր տուաւ, բայց Թոււ

մանեան գերիշխող դէմքն էր այդ օրեւ

րուն: <<Մուրճ>> ամսագիրը 1900-1905 տը-

Լաւ իրմէ <<Լեգենդ>>ներ (Անիծած հարսը,

Փարւանա) <<Պօէմա>ներ (Սասունցի Դա-

ւիթ-ը, Դէպի անհունը, Թմկաբերդի ա-
ռումը) եւ ասլա այլուր երեւցած իր Մա-

րօն, Լօռեցի Սաքօն, Անոյշը, իւրաքան-

չիւրը մէկ մէկ ստեղծագործութիւններ
(վիպային խորքով եւ հետեւաբար քեր-
թուածն ալ կոչուած վիպերգ), որոնք կը
պատկերացնեն Լօռին՝ իր բնիկ հայրենա-
կան ներշնչումներուն մէջ: Ապա իր գըլ-
խաւոր հէքիաթները եւ սիրուն պատ
մուածքները որ մանկական գրականու-
թեան զմայլելի էջեր են:

Գրաւիչ էր Թումանեան նաեւ իբր
մարդ: Զուարթութիւնը միացած բարու=
թեան՝ իր նկարագրին հիմնական գիծե-
րէն ..մեկը կը կազմէր: Գիւղի զաւակ

պարզ ու բնական, սրամիտ եւ սրախօս
գիւղական կեանքէ առնուած իր պատկեր-
ներով եւ <<հանաք>>ներով փնտռուած
մարդն էր ընկերութեան մէջ:Իր <<Վերնա-

տուն>>ը գրական ակումբի մը ոգեւորու-
թիւնն ունէր. հոն կը մտնէին ընտրուած-
ները, մեծերը եւ կը խօսակցէին գործե--

րու, հրատարակութիւններու, գրական

շարժումներու մասին: <<Վերնատուն>>ը

գործեց մինչեւ 1908: Տարի մը փակ-
ուեցաւ 1909ին, երբ ան բանտարկուած

էր Թիֆլիսի Մետեխի բանտը. անկէ
ետք՝ բացուեցաւ վերստին: Թումանեան

<<մեծ>>րրուն հետ կը խորհրդակցէր
<<նոր>երը կը քաջալերէր եւ առաջ կը մը-
ղէր Վաղարշակ Նորենցը, բնիկ սասուն_

ցին, էր օրինակի համար այդ տղաքնե-

րէն՝ որ սիրուեցան Վարպետէն: <<Հայ

Գրողներու Կովկասեան Ընկերութեան>>
նախագահի հանգամանքով ալ ան կը
միացնէր ոգիները, կ՝առաջնորդէր միտ-

քերը, ինչպէս կը հաւաստէ ուրիշ երիւ
տասարդ բարեկամ մը մեծ բանաստեղ-

ծին. <<Հայ Գրողների Ընկերութեան երեւ
կոները ամենահետաքրքրական, կուլտու=

րական երեւոյթն էին. դրանք գրաւում

էին ամենաբազմազան հասարակութիւն՝

մտաւորական, աշակերտ, ուսանող, ու-
սուցիչ, գործակատար, երաժիշտ թէ բը-
ժիշկ, մի խօսքով՝ ով հետաքրքրւում ու

ապրում էր հայ կուլտուրայով ու գրա-
կանութեամբ՝ այնտեղ էր>> (Ստեփան

1969 Բ Ա Զ

Զօրեան, <<Թումանեանը ժամանակակից-

ների յուշերում>>, Երեւան, 1969, էջ 108):

Ստեփան Զօրեանի տուած նկարագրու-

թիւնը բաւարար է ցոյց տալու համար

այն դերը՝ զոր կատարած է Թումանեան

կովկասահայ երիտասարդութեան եւ հայ

գրականութեան համար խրախոյսի մեկե-

նասութեամբ: Հիներու եւ նորերու մի-

ջեւ նետուած կամուրջն էր ինքը: Այդ
կամուրջը, սակայն, չէր գաղափարի , ըն-

կերային փիլիսոփայութեան մը կամուր-

ջը ընդմէջ երկու սերունդներու, այլ մը-
ղում մը՝ որ նոր գրողները հետամուտ ըլ-
լան տալու <<Ժողովուրդէն եկած հարա=

զատ գործեր>>: Ըստ Թումանեանի՝ գրողը
պէտք է ուսումնասիրէ իր ժողովուրդը,

անոր կեանքը, մանաւանդ գիւղը, որպէս

խանձարուրքը հարազատութեան, եթէ կը

ցանկայ հայադրոշմ գրականութիւն մը
ունենալ: Ան կուզէր նաեւ որ <<երիտա-

ապրի, կեանքին լաւ աչքով

նայի լաւ
սարդը, լաւ

բաներ գրի, առողջ բաներ գրի,

թէ չէ մեր գրականութիւնը ժանգոտել է
լացի եւ արտասուքի մէջ>> կը գրէ Ստ.

Զօրեան (Անդ): Եւ որպէսզի գրողը ու=

նենայ կեանքի ապահովութիւն եւ ըլլայ
պաշտպանուած, յղացած էր, կըսէ դար-

ձեալ Ստ. Զօրեան, Հայկազեան Ընկերու=

թիւն մը՝ որ պիտի հովանաւորէր հայ

գիտութիւնը, արուեստն ու գրականու=

թիւնը, պիտի վարէր Հայկ. Ակադեմիան

եւ Հայ Համալսարանը, պիտի հսկէր

գրողներու կեանքին, արտադրութիւննե--

րուն եւ հրատարակութիւններուն վրայ.

իր նպատակն էր, ուրեմն, հանել <<հայ

գրողը մուրացիկի վիճակից եւ թեւ ու

թռիչք տալ նրան>>: Ընկերութեան նիւ-
թականը հաստատուն հիմերու վրայ դնե-

համար՝ Թումանեան յաջողած էր
գործը
լու

լանձնել այնպիսի ազդեցիկ մար-

դու մը ձեռքը, որ արդէն Թիֆլիսի երա--

ժրշտանոցին հիմնադիրն էր եւ դրամաւ

տան յայտնի գործիչ. այդ անձն էր նշա-

նաւոր Ալիխանեան: Այս հանգամանքը,

կաւելցնէ Զօրեան, մեծ վստահութիւն էր
ներշնչում Թումանեանին, եւ նա իրեն եւ
րանութեան մէջ էր զգում>> (Անդ, էջ 119):

Հայկազեան Ընկերութիւնը չծնաւ, մը-
նաց միայն գաղափար : Եւ այսպէս ո՜րքան
գաղափարներ Թումանեանի մտքին մէջ,
գրական-ընկերային առողջ կազմակեր-
պութիւններու ձգտող՝ մնացին առանց
ծնունդի, որովհետեւ ժամանակները եւ
միջոցները չէին թոյլատրեր. միջազգա-
յին պատերազմի մը ճգնաժամային տա=
րիները կանխող այդ օրերը յղի էին ա
հաւոր ապրումներով, համաշխարհային
յեղաշրջութիւններով, որոնց կարգին
Թիֆլիսի մէջ՝ Հայն ալ ունէր իր յատուկ
կեանքը, Ազգային Խորհուրդը, մտահու
գութիւնները: Աւելի ուշ, այդ բոլորը
միացան Երեւանի մէջ, ուր իր երազները
յուշիկ յուշիկ մարմին առին, բայց իր
մարմինն ալ քայքայուած էր եւ անցաւ
անմահութեան: Այդ մեծ մարդուն ըս-
տեղծած կապին առընչութեամբ է որ Ե-

ղիշէ Չարենց կարձանագրէ իր յուշերուն
մէջ թէ սերունդներ կրթուած են անոր
գործերով եւ այդ գործերէն շատերը
վաղն ալ դեռ պիտի կրթեն գալիք սե-
րունդները: Իր անունը Թիֆլիսի մէջ այն-
քան մեծ էր, որ Սերգէյ Գորոդեցկի ռուս
բանաստեղծը պատկերով մը ուզելով բա-
ցատրել անոր վայելած համբաւը՝ ըսած
է թէ Թիֆլիս գտնուիլ եւ չճանչնալ Թու_
մանեանը՝ այնպէս է, ինչպէս որ մէկը
Մոսկուա երթայ եւ չտեսնէ <<Իվան մեծի
զանգատունը>> (Անդ, էջ 899).

Այս մարդը իր ժամանակին մարդն էր,
ուրեմն, որ կապեց հին ու նոր սերունդ-
ները: Այսօր Սփիւռքի մէջ մենք պէտք
ունինք ուրիշ Թումանեաններու, նուիր-
ուած անչահախնդիր կերպով եւ անձնաւ
զոհութեամբ գաղութային կեանքին կազ-
մակերպութեան, առանց խզելու զօդը
Մայր Հայրենիքէն, Թումանեաններու՝
որոնք գրական հոյլերուն ներշնչեն կեն-
սունակութիւն եւ հայթայթեն միջոցներ,
Թումանեաններու որոնք իրենց համեստ
նկարագրով կերտեն մեծութիւններ իրենց
շուրջը՝ իրենց օրինակին եւ խօսքին ազ-
դեցութեամբ:

Հ. ՄԵՍՐՈՊ ՃԱՆԱՇԵԱՆ

